
MSM Malaysia catat kerugian bersih RM26.68 juta
Q1 akibat kos tinggi pengeluaran

Kos penapisan syarikat juga mencatatkan peningkatan sebanyak 28%

KUALA LUMPUR 28 Mei - MSM Malaysia Holdings Bhd mencatatkan kerugian bersih RM27.68 juta pada
suku pertama (1Q) berakhir 31 Mac 2022 daripada untung bersih RM31.19 juta yang dicatatkan pada suku
sama tahun lalu.

Dalam satu kenyataan, MSM berkata kerugian bersih yang dicatatkan bagi suku itu sebahagian besarnya
disebabkan oleh kos pengeluaran yang lebih tinggi didorong oleh niaga hadapan gula mentah 29 peratus
lebih tinggi (NY11), peningkatan 57% dalam kos pengangkutan dan ringgit yang lebih lemah.

Kos penapisan syarikat juga mencatatkan peningkatan sebanyak 28%, sebahagian besarnya didorong oleh
peningkatan 86% dalam kos gas.

Ketua Pegawai Eksekutif Kumpulan MSM Syed Feizal Syed Mohammad berkata, hasil pada suku yang sama
meningkat 15.7% kepada RM595.92 juta daripada RM514.94 juta.

"Ini disebabkan peningkatan berterusan dalam harga jualan purata (ASP) bagi segmen borong serta
premium yang lebih tinggi untuk segmen industri dan eksport. Namun kenaikan ASP tidak dapat menyerap
kenaikan kos pengeluaran.

"Syarikat itu tetap optimis dengan berhati-hati terhadap pelan pemulihannya di tengah-tengah peningkatan
kos pengeluaran utama iaitu gula mentah, pengangkutan, gas asli dan tukaran mata wang asing.

"Di pasaran eksport, kecuali keadaan yang tidak dijangka, FY22 menimbulkan peluang baik di rantau Asia
Pasifik yang mempunyai permintaan yang kukuh dan meningkat. MSM telah menyemak semula harga jualan
dengan premium eksport yang lebih tinggi," katanya.



Syed Feizal Syed Mohammad

Syed Feizal berkata walaupun kos inflasi ini, MSM Prai kekal untung di peringkat entiti.

"Bagi MSM Johor, kerugian sebahagian besarnya disebabkan oleh penutupan yang dirancang untuk
penambahbaikan jangka panjang.

“Selain itu, kami memberi tumpuan yang mendalam untuk memastikan MSM Johor mencapai Faktor
Penggunaan (UF) yang disasarkan walaupun terdapat tekanan kos,” katanya.

Syed Feizal berkata syarikat sedang mengambil langkah untuk meningkatkan pendapatan kasarnya dengan
pengurangan kos dan inisiatif yang lebih besar.

“Sementara itu, kami sedang berhubung rapat dengan kerajaan untuk pertimbangan dalam usaha menaikkan
harga jualan yang diwartakan bagi segmen runcit.

"Lebih banyak usaha sedang diambil untuk menembusi saluran pasaran baharu, meningkatkan volum produk
nilai tambah dan jualan eksport dengan premium yang lebih tinggi,' tambahnya. - DagangNews.com

